
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

প্রথম অঙ্ক।
২১


 গৌরহরি। গিন্নি! তুমি যদি পার দেখ; মাখন যদি বিয়ে কর্ত্তে রাজি হয় আমি অগ্রহায়ণ মাসেই বিয়ে দেবো।

 চন্দ্রমুখী। আচ্ছা তুমি এক কাজ কর; তুমি বিয়ের কথা সব ঠিক্ করগে আমি মাখনকে বুঝিয়ে বল্চি।

 গৌরহরি। যা হয় কর, এখনকার বোধ হচ্চে কালেজের পড়ারই এই দোষ। আগে জানতেম লেখা পড়া শিখ্লে স্বভাব চরিত্র ভাল হয়, কিন্তু এখন দেখ্চি ইংরাজি লেখা পড়া শিখিয়ে রাজ্যের ছেলে বিগ্ড়ে দিলে। যাই এ বুড়ো বয়েসেও ত নিস্তার নাই, মুটে মজুরের মত খাটতে এসেছি খেটে যাই।


প্রস্থান।

 চন্দ্রমুখী। আমার মাখন কি সত্তি সত্তিই পাগল হ’ল, না কখনই নয়, এ কথা মনে লাগে না। লেখা পড়া শিখে শুনেছি ছেলেদের মাথা একটু গরম হয়; তাতে আমার মাখন যে আবদেরে ছেলে; বোধ হয় কর্ত্তার কাছে কিছু চেয়ে থাকবে কর্ত্তা দেয় নি, তাই আমার মাখন রাগ করেছে। এক ছেলে, যদিই একটা বায়না নিয়ে থাকে, তাকে না দেওয়া কি ভাল। একটা ভাল মন্দ হ’লে এর পরে আমার মাখনেরই ত সব; এখন নিলেও নেবে তখন নিলেও নেবে। মাখন আমার যা চাইবে আমি তাই দেবো। বাবার রাগ ঠাণ্ডা হ’লে আমি বিয়ের কথা পাড়বো। ওঝি ঝি! ঝি! একবার এদিকে আয়।

 (নেপথ্যে)। যাই মাঠাক্রুণ।

		 এই পাতা শেষ সম্পাদিত হয়েছে ১৫:২৭টার সময়, ১০ সেপ্টেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

